
Ed. 417. Frumvarp til laga
um breyting á lögum nr. 88 frá 1941, um girðingar til varnar gegn útbreiðslu 
næmra sauðfjársjúkdóm a og heimild til samþykkta um fjárskipti.

Flm.: Jónas Jónsson.
1. gr.Við 11. gr. 3. málsgrein orðist svo.

Atkvæðisrétt um sam þykktina hafa allir fram teljendur búsettir í hreppnum, 
ef þeir hafa átt 25 kindur eða fleiri við siðasta skattfram tal, áður en veikin kom 
sannanlega fram í fjárstofni þeirra, eða hafa síðar tekið við búi, er þeirri stærð 
nam, þótt gengið hafi saman vegna fjársýkinnar.

2. gr.
Við 13. gr. Úr þriðju málsgrein falli orðin „og sé það jafnfram t að minnsta 

kosti % fjáreigenda samkvæmt kjörskrám ".
3. gr.

Við 23. gr. í stað orðanna „áður en fjárskipti fóru fram “ komi: áður en veik- 
in kom sannanlega fram  í fjárstofni hans.

4. gr.
Við 24. gr. Töluliður 3 falli niður.

5. gr.
Lög þessi öðlast þegar gildi.

G r e i n a r g e r ð .
Frum varp þetta er samið af nefnd bænda á sauðfjárveikisvæðinu í Suður- 

Þingeyjarsýslu og samþykkt i einu hljóði af fulltrúum á fundi þingeyskra bænda 
á Húsavík og flutt eftir ósk fundarins.

Þegar lögin um varnargirðingar gegn útbreiðslu sauðf jársjúkdóm a og um fjár- 
skipti voru sett, á vetrarþinginu 1941, var ekki kom in.fram  nema mjög takmörkuð 
reynsla um ýmis framkvæmdaatriði, sem undir þá löggjöf mundi heyra. Gildir þetta 
einkum um II. og III. kafla laganna, sem fjalla um sam þykktir til útrým ingar fjár- 
pesta og ráðstafanir um fjárskipti i því sambandi. Þó að gripið hefði verið til þess, 
áður en lög þessi voru sett, að framkvæma útrým ingu og fjárskipti, tóku þær ráð- 
stafanir til svo afmarkaðra svæða, að þær sköpuðu enga reynslu um, hversu á slík- 
um málum skyldi halda, þegar þau tæ kju til heilla héraða, — og var þetta enn síður 
fyrir þá sök, að þessar ráðstafanir (t. d. i Hreggstaðanesi og Hjaltadal) voru fyrir- 
skipaðar af stjórnarvöldum, svo að hvorki reyndi á frumkvæði viðkomandi fjár- 
eigenda um þær né heldur á fylgi þeirra við þær á þann hátt, sem lögin gera ráð 
fyrir undir öðrum kringumstæðum. Þessir þættir laganna m áttu því kallast reynslu- 
laust nýsmíði, og það fór ekki nema að líkindum, þó að tilraunir til að hagnýta sér 
þessi löggjafaratriði leiddu í ljós ýmsa agnúa á framkvæmd þeirra, sem stríða gegn



anda þeirra og tilgangi. Virðist óhjákvæmilegt að bæta úr þeim annm örkum lag- 
anna, sem mestum árekstri valda í framkvæmd, og sá er tilgangurinn með þessu 
frumvarpi.

1 frum varpinu er um þrjú  efnisatriði að ræða til breytinga. Skal hér farið orð- 
um um hvert þeirra sérstaklega.

Um 1. gr.
Samkv. gildandi lögum hafa þeir einir fjáreigendur atkvæðisrétt um fjárskipta- 

frumvarp, sem átt liafa 25 kindur við síðnsta skattfram tal, áður en atkvæðagreiðsla 
fer fram. Nú hefur reynslan sýnt, að h já ýmsum bændum fer fjárdauði af völdum 
pestanna svo hratt, að fjártala þeirra er komin niður fyrir þetta lágmarksskilyrði 
fyrir atkvæðisrétti. Þar sem það getur alls ekki hafa verið tilætlun löggjafanna að 
svipta þá menn, sem fjárpestirnar valda mestum biisifjum, atkvæðisrétti um úr- 
lausnir til viðreisnar þessari atvinnugrein sinni, meðan þeir væru við búskap, þá 
gerir frumvarpið ráð fyrir að skiljrrðisbinda atkvæðisréttinn við fjáreign manna, 
áður en fjárpestirnar náðu til að rýra hana.

Um 2. gr.
Löggjafarheimild sii til útrým ingar og fjárskipta, sem í lögum þessum felst, 

mun að vonum hafa þótt ganga svo næ rri eignarrétti manna eða sjálfsforræði um 
eignir, að háar kröfur þyrfti að setja um fylgi hlutaðeigenda við framgang málsins 
á hverju fjárskiptasvæði. Mun og hið fyrra skilyrði 13. gr. um, að fiárskiptafrum - 
varp þurfi % greiddra atkvæða til sam þykktar, vera í hám arki þess, sem þekkist 
um skilyrði fyrir framgangi mála. Viðbótarskilyrðið, að þessi meiri hluti þurfi jafn- 
fram t að nema % hlutum  allra atkvæðisbærra manna um málið, mun hafa verið 
sett til enn frekari tryggingar, án þess að um leið hafi verið hugleitt, að með því 
eru úrslit atkvæðagreiðslunnar lögð í hendur þeirra f járeigenda, sem af þegnskap- 
arleysi, tómlæti eða öðrum lélegum hvötmn sækja ekki atkvæðagreiðsluna. Jafn- 
fram t eru með þessu atkvæði þeirra fjáreigenda, sem forfallaðir kunna að vera frá 
atkvæðagreiðslu vegna fjarveru eða veikinda, hispurslaust metin sem mótatkvæði 
gegn frum varpinu og það ekki með einföldum, heldur tvöföldum þunga móti hverju 
jákvæðisatkvæði. Þar sem slílct ákvæði stríðir beint gegn framkvæmd heilbrigðs 
lýðræðis, verður að telja rétt að fella það burtu, eins og frumvarpið gerir ráð fyrir. 
Reynslan m un líka verða sú, að f járpestir þær, sem hér ræðir um, ganga varla svo 
ja fn t og samtímis yfir hjá bændum á stóru f járskiptasvæði, að þeir nálega allir fái 
áhuga á fjárskiptum fyrr en svo seint, að margir af þeim, er bústofninn sýktist 
fyrst hjá, eru orðnir of hart leiknir og sumir flúnir af hólmi. Það er því of dýrt að 
krefjast jákvæðra atkvæða frá % allra atkvæðisbærra manna. Það er eins og að 
grípa ekki til læknisaðgerða fyrr en svo seint, að þær geti ekki komið að fullum 
notum.

Um 3.—4. gr.
Bætur þær af opinberu l'é, sein fjáreiganda eru ætlaðar að fjárskiptum  af- 

stöðnum, skulu skv. 23. gr. umræddra laga miðast við fjártölu þá, sem hann átti við 
siðustu áramót, áður en fjárskipti fóru fram. Verður þetta ákvæði eftir bókstafn- 
um ekki skilið eða framkvæmt öðru vísi en svo, að sá bóndi, sem búinn er að missa 
t. d. 90 % af upphaflegum fjárstofni, áður en fjárskipti komast á, fái fjárstuðning 
einungis til endurkaupa fyrir jiau 105?, sem eftir lifðu, að frádregnum 10% af 
þeirri tölu. Sá skilningur staðfestist at' ákvæðum 3. töluliðs 24. gr., J>ar sem þeim 
fjáreigendum, sein orðið hafa fyrir fjárfækkun, er ætlaður einhver ótiltekinn styrk- 
ur til uppeldis á fé og vaxtageiðslu um næstu 4 ár eftir fjárskiptafram kvæm d. Þó 
að þessi ákvæði séu vissulega nokkurs verð, er augljóst mál, að þeim bónda, sem 
orðið hefur fyrir verulegri fjárfækkun, en ætlar þó og þarf að nytja jörð sína með 
sauðfjárbúskap að fjárskiptum  afstöðnum, er fyrst og fremst brýn nauðsyn á því 
að öðlast rétt til hlutdeildar í innkeyptu fé að tiltölu við upphaflegan fjárstofn sinn



og að fá stuðning strax til þeirra fjárkaupa. Því meira, sem m aðurinn hefur misst 
af fé, þvi meiri má ætla, að þörf hans sé fyrir bætur. En eftir þvi, sem þessi ákvæði 
hafa verið, fær m aðurinn hlutfallslega meiri rétt til stuðnings sem hann hefur 
minna afhroð goldið á bústofni sinum.

Breytingartillagan við 23. gr. felur í sér leiðréttingu á þessu, þannig að bóta- 
rétturinn  miðist við fjárstofninn, eins og hann var, áður en rýrnun varð á honum 
vegna fjársýkinnar. Um leið er þá rétt, að niður falli ákvæði 24. gr. um uppeldis- 
styrk og vaxtastyrk.


